
দুনিয়ার প্রতারণা.  হযরত ঈসা আলাইহিস্সালাম বলেন ঃ তোমরা কখনো দুনিয়াকে নিজেদের মালিক বানাইও না। কেননা, তোমরা এইরূপ করিলে দুনিয়া তোমাদিগকে গোলাম বানাইয়া ফেলিবে। নিজের সম্পদ এমন ব্যক্তির নিকট আমানত রাখিবে যে কখনো আত্মসাৎ করে ‘না এবং তোমার সম্পদকে যথাযথভাবে হেফাজত করিবে । যাহারা নিজেদের ধন-সম্পদ দুনিয়াতে সঞ্চিত রাখে তাহারা অনুক্ষণ চুরি-ডাকাতির ভয়ে সঙ্কিত থাকে । পক্ষান্তরে যাহারা নিজেদের সম্পদ আল্লাহর নিকট জমা রাখ, তাদের কোনরূপ আশংকা থাকে না।  হযরত ঈসা আলাইহিস্সালাম বলিয়াছেন ঃ হে আমার সহচরগণ! দুনিয়াকে আমি তোমাদের জন্য উপুড় করিয়া দিয়াছি। আমার পরে তোমরা আবার উহাকে সোজা করিয়া দিও না। দুনিয়ার অন্যতম অনিষ্ট হইল, মানুষ এই দুনিয়ার জন্য আল্লাহর নাফরমানী করে। অথচ বাস্তব অবস্থা হইল, দুনিয়া ত্যাগ না করা পর্যন্ত আখেরাত হাসিল হয় না। তোমরা যদি আখেরাত হাসিল করিতে চাও, তবে এই দুনিয়াকে নিছক একটা পান্থুশালা মনে করিবে। দুনিয়াকে কখনো আবাদ করিও না এবং সর্বদা এইকথা স্মরণ রাখিও যে, সকল অনিষ্টের মূল হইল এই দুনিয়ার দুঃখ-দুর্দশশার কারণ হইয়া দীড়ায়।  হররত ঈসা আলাইহিস্সালাম আরো বলিয়াছেন ঃ দুনিয়া তোমাদের সম্মুখে উপুড় হইয়া পড়িয়া আছে, আর তোমরা উহার পিঠের উপর বসিয়া আছ। সুতরাং দুনিয়ার ব্যাপারে যেন রাজা-বাদশাহ্ ও নারিগণ তোমাদের প্রতিপক্ষ না হয়। অর্থাৎ, এই দুনিয়ার জন্য তোমরা কখনো রাজা-বাদশাহদের সঙ্গে বিবাদ করিও না।

দুনিয়ার প্রতি যদি তোমাদের কোন আগ্রহ না থাকে, তবে তাহারা তোমাদের কোন ক্ষতি করিতে পারিবে না । আর নারীদের নিকট হইতে আত্মরক্ষার উপায় হইল নামাজ-রোজা। তিনি আরো বলিয়াছেনঃ দুনিয়া কতক লোককে অবেষণ করে, আবার কতক লোক নিজেরা দুনিয়াকে অন্বেষণ করিয়া. ফিরে। যাহারা আখেরাতের কল্যাণপ্রত্যাশী; ‘দুনিয়া’ তাহাদিগকে খুঁজিয়া বেড়ায় যেন উহাতে দিয়া বেড়ায়, আখেরাত মৃত্যু পর্যন্ত তাহাদিগকে আহবান করিতে থাকে ।

